
Efni:

Umsögn Landverndar við frumvarp til laga um breytingu á lögum um stjórn fiskveiða, nr. 116/2006 
(orkuskipti), Þingskjal 679 — 537. mál.

Stjórn Landvernd hefur kynnt sér framangreint mál.

Landvernd sýnir því skilning að breyta þurfi lögunum með hliðsjón af umhverfis- og loftslags- 
sjónarmiðum og umbuna þeim sem nota svo kallað vitsvæna orkugjafa.

Samkvæmt frumvarpinu teljast vistvænir orkugjafa vera rafmagn, vetni, metan og rafeldsneyti.

Bæði vetni og metan, og rafeldsneyti, eru hugsanlega framleidd með jarðefnaeldsneyti sem grunnorku. 
Ef það er tilfellið geta þeir alls ekki flokkast sem vistvænir. Hér þarf því að setja skýrari og markvissari 
mörk ef hafa á umhverfis- og loftslagssjónarmið að leiðarljósi.

Í frumvarpinu er miðað við báta 15 metra að lengd eða styttri og að hækka verði þyngdarmörkin til að 
auka burðargetu vegna rafgeyma eða eldsneytisgeyma. Það er skilningur Landverndar að það séu 
strandveiðibátar sem hér er verið að vísa til. Notkun strandveiðibáta sem ganga fyrir rafmagni virðist 
vera orðinn því sem næst fýsilegur kostur. Tækniþróunin ber okkur í þá átt1. Stjórn Landverndar telur því 
skynsamlegt að stefna að því að strandveiðifloti Íslands gangi fyrir rafmagni og að innleiðing hvata miðist 
við það.

Stjórn Landverndar vill taka fram að hún telur heppilegast að hvatar til jákvæðra breytinga í atvinnulífinu 
séu almenns eðlis og byggi á mengunarbótareglunni; að innbyrða ytri kostnað við atvinnustarfsemi; að 
framleiðslukostnaður miðist við alla kostnaðarþætti, líka þá sem varða áhrif á umhverfi og lífríki. Stjórn 
Landverndar er á sömu skoðun og OECD og Alþjóðagjaldeyrissjóðurinn hvað þetta varðar.

Með vinsemd og virðingu,

Auður Önnu Magnúsdóttir, framkvæmdastjóri Landverndar

1 Hér er að finna gagnlega norska skýrslu frá Belona um orkuskipti í strandveiðum: 
https://bellona.no/publication/kystfiskeflaten-bor-elektrifiseres

